
Postovani,

U skladu sa ¢lanom IV.B.3.7.c) (Ill) Ustava Federacije BiH, a u vezi sa odredbama
Cl. 163, 164. i 165. Poslovnika Predstavnickog doma Parlamenta Federacije BiH
(,Sluzbene novine Federacije BiH“, br. 69/07, 2/08, 26/20 i 13/24) i &l. 155, 156. i 157.
Poslovnika o radu Doma naroda Parlamenta Federacije BiH (,Sluzbene novine Federacije
BiH", br. 27/03, 21/09, 24/20 i 60/24), radi razmatranja i prihvatanja, dostavljam Vam
NACRT ZAKONA O PREMJERU | KATASTRU NEKRETNINA, koji je utvrdila Vlada Federacije
Bosne i Hercegovine na 40. sjednici, odrzanoj 29.08.2024. godine.

Nacrt zakona se dostavija na sluzbenim jezicima i pismima Federacije Bosne i

Hercegovine. CFEDERA AN
SEW-FS

S postovanjem,

Prilog:

- Nacrt zakona na bosanskom jeziku,
- Izjava o uskladenosti,

- Obrazac broj 2

Co: Federa_lna uprava za geodetske i imovinsko-pravne poslove
gosp. Zeljko Obradovié, direktor

Adresa: Hamdije Cemeriica 2. 71000 Sarajevo
Tel: +387 33 66 44 49 Fax +387 33 2124 11_+387 33667269
vaww fbihviada gov ba
e-mail: sekretar@fbihviada gov.ba

DIO PRVI - OPCE ODREDBE
Clan 1.

(Predmet ovog zakona)

Ovim zakonom ureduju se upravni i stru¢ni poslovi koji se odnose na osnovne geodetske
radove, katastarski premjer Federacije Bosne i Hercegovine (u daljem tekstu: Federacija BiH),
katastar nekretnina, topografski premjer i sluzbenu kartografiju, masovnu procjenu vrijednosti
nekretnina, kao i poslovi uspostave i odrzavanja informacionih sistema registra prostornih
jedinica, adresnog registra i registra geografskih imena.

Clan 2.

(Znacenje pojmova)

Pojedini izrazi upotrijebljeni u ovom zakonu imaju sljedece znacenje:

a)

f)

9)

h)

)

k)

,osnovni geodetski radovi“ obuhvataju uspostavljanje, odrzavanje i prac¢enje polja
stalnih taCaka geodetske osnove koja ¢ine osnovu geodetskog referentnog sistema,
jednoznacéno odredene u odnosu na europske i svjetske referentne sisteme i povezane
sa njima,

,geodetski referentni sistem” je sistem u kojem se vrSi horizontalno i vertikalno
pozicioniranje katastarskin Cestica, objekata, terena kao i odredivanje zemljinog
gravitacijskog polja,

~privredni subjekt” je pravno ili fizicko lice (obrt) koje je registrovano za izvodenje
geodetskih radova kod nadleznog organa,

Jicenca za rad“ je odobrenje za obavljanje geodetskih radova koja se izdaje
privrednom subjektu u skladu sa odredbama ovog zakona,

.geodetska licenca“ je odobrenje za obavljanje geodetskih poslova koja se izdaje
osobama geodetske struke u skladu sa odredbama ovog zakona,

.nekretnine” su Cestice zemljiSne povrsine, zajedno sa svim onim $to je sa zemljiStem
trajno spojeno na povrSini ili ispod nje, ako posebnim zakonom nije drugacije
odredeno,

,korisnik“ je vlasnik, plodouzivatelj ili drugo fizi¢ko ili pravno lice koje vrsi fakticku viast
na nekretnini do uspostave katastra nekretnina,

.BPKN® - baza podataka katastra nekretnina,
.BPZK" - baza podataka zemljiSne knjige,

,koordinatni katastar" je skup katastarskih Cestica za koje su polozajne koordinate
mednih taCcaka odredene u sluzbenom koordinatnom sistemu,

,GNSS* - Globalni navigacijski satelitski sistem kojim se omoguc¢ava odredivanje 3D
koordinata tacaka,

,nacin koristenja“ katastarske Cestice je podatak o stvarnom nacinu koristenja Cestice
na terenu.



Clan 3.

(Op¢i interes)

Geodetski radovi i drugi poslovi definirani u ¢lanu 1. ovog zakona su od opceg interesa za
Federaciju BiH.

Clan 4.

(Rodna ravnopravnost)

|zrazi koji se koriste u ovome Zakonu, a imaju rodno znacenje odnose se jednako na muski i
Zenski rod.

(1)

(2)

(3)

(1)

(2)

3)

Clan 5.
(Javnost podataka)

Podaci osnovnih geodetskinh radova, katastarskog premjera, katastra nekretnina,
topografsko-kartografski podaci, podaci registra prostornih jedinica, adresnog registra,
registra geografskih imena i podaci masovne procjene vrijednosti nekretnina su javni, ako
ovim Zakonom ili posebnim zakonom nije drukcije propisano.

Uvid u podatke iz stava (1) ovog ¢lana je slobodan, ukoliko za pojedine podatke nije ovim
Zakonom ili drugim propisom drugacije propisano.

Podaci iz stava (1) ovog €lana daju se na uvid, a isprave, ispisi i drugi dokumenti utemeljeni
na tim podacima izdaju se na nacin odreden ovim Zakonom, propisima donesenim na
temelju ovoga Zakona, te propisima kojima se ureduje pravo na pristup informacijama, sve
u skladu sa odredbama Zakona o upravnom postupku Federacije BiH.

Clan 6.
(Obaveza koristenja podataka)

Tehnicki podaci katastra nekretnina osnova su za zemljiSne knjige koje vode zemljiSno-
knjizni uredi opcinskih sudova pa se u pogledu ¢injeniénog stanja nekretnine smatra da je
zemljiSna knjiga istinita i potpuna ukoliko je uspostavljena na osnovu podataka novog
premjera.

Organi uprave, ustanove, privredna drustva i druge organizacije, gradani i njihova
udruzenja u poslovima urbanizma, projektovanja, prostornog planiranja, izrade prostornih
informacionih sistema, izvodenja gradevinskih radova, obavljanja komunalnih djelatnosti i
drugim poslovima, za koje su potrebni geometrijski i opisni podaci o nekretninama, duzni
su koristiti iskljuivo podatke iz sluzbenih baza podataka osnovnih geodetskih radova,
katastra nekretnina kao i topografsko-kartografskih baza.

Sudovi i drugi nadlezni organi, koji odlu¢uju o vlasnistvu i drugim stvarnim pravima na
nekretninama, duzni su u odlukama oznacavati nekretnine podacima iz vazece katastarske
evidencije, te pravomocne isprave dostavljati nadleznim organima.



(4) Provodenje promjena na nekretninama na osnovu isprava iz stava (3) ovog ¢lana, vréi se
na zahtjev stranke ili po sluzbenoj duznosti prema pravilima upravnog postupka, ukoliko
ovim zakonom nije drugacije propisano.

Clan7.
(Plan i program rada)

(1) Osnovni geodetski radovi, katastarski premjer Federacije BiH, katastar nekretnina,
topografski premjer i sluZzbena kartografija, masovna procjena vrijednosti nekretnina
obavljaju se na osnovu srednjoro¢nih programa, trogodiénijih i godignjih planova radova.

(2) Srednjorocni program radova donosi Parlament Federacije Bosne i Hercegovine na
prijedlog Vlade Federacije Bosne i Hercegovine (u daljem tekstu: Vlada Federacije BiH), a
godi$nji i trogodisnji plan radova donosi Viada Federacije BiH na prijedlog Federalne
uprave za geodetske i imovinsko-pravne poslove (u daljnjem tekstu: Federalna uprava).

(3) Programom, trogodi$njim i godi$njim planom iz stava (1) ovog &lana utvrduju se vrsta i
obim radova, kao i izvori i obim sredstava za njihovu realizaciju.

(4) Sredstva potrebna za realizaciju programa osiguravaju se u BudZetu Federacije BiH, te iz
drugih izvora.

(5) Srednjoro¢ni program radova i godisniji i trogodi$nji plan radova objavljuju se u ,Sluzbenim
novinama Federacije”.

DIO DRUGI — UPRAVNI | STRUCNI POSLOVI
POGLAVLJE | — Upravna struktura

Clan 8.
(Ustroj vrSenja upravnih poslova i geodetskih radova)

(1) Upravne i stru¢ne geodetske poslove u okviru ovog Zakona obavljaju organi uprave i
sluzbe za upravu, u skladu sa ¢l. 9., 10. i 11. ovog Zakona.

(2) Poslove katastarskog premjera u svrhu uspostave katastra nekretnina Federalna uprava
moze povjeriti privcednom subjektu registrovanom za obavljanje geodetskih poslova.

(3) Terenske poslove odrzavanja premjera i katastra nekretnina moze obavljati privredni
subjekt registrovan za obavljanje geodetskih poslova.

Clan 9.
(Federalni organ)
Federalni organ uprave za geodetske poslove i katastar nekretnina je nadlezan za:
a) osnovne geodetske radova,

b) katastarski, komasacijski i topografski premjer,



c) neposrednu uspostavu katastar nekretnina,

d) uspostavu i odrzavanje informacionog sistema za vodenje katastra nekretnina,
e) rjeSavanje upravnih stvari u drugom stepenu iz svoje nadleznosti,

f) topografski premjer i sluzbenu kartografija,

g) uspostavu i odrzavanje informacionog sistema registra prostornih jedinica,

h) uspostavu i odrzavanje informacionog sistema adresnog registra,

i) uspostavu i odrzavanje informacionog sistema registra geografskih imena,

j) masovnu procjenu vrijednosti nekretnina,

k) inspekcijski i struéni nadzor,

I) licenciranja osoba geodetske struke i privrednih subjekata,

m) pripremanje srednjoro¢nih programa i godi$njih planova premjera i uspostave katastra
nekretnina na federalnoj razini, kao i izvieStavanje o njihovom izvrSenju.

Clan 10.
(Kantonalni organ)

Nadleznosti kantonalnog organa za geodetske poslove i katastar nekretnina (u daljnjem tekstu:
Kantonalni organ) propisuju se kantonalnim zakonom, ali ne mogu obuhvatiti poslove koji su
ovim zakonom propisani za federalni organ uprave za geodetske poslove i katastar nekretnina
i jedinica lokalne samouprave (u daljem tekstu: JLS).

Clan 11.
(Jedinica lokalne samouprave)
(1) JLS nadlezna je za:
a) odrzavanje katastra nekretnina,
b) rjeSavanje upravnih stvari u prvom stepenu iz svoje nadleznosti,
c) uspostavu i odrzavanje adresnog registra na svom podrucju.

(2) JLS poslove odrzavanja katastra nekretnina iz stav (1) tacka a) ovog ¢lana moze povijeriti
drugoj JLS ili privrednom subjektu registrovanom za obavljanje geodetskih poslova koji
ispunjavaju uslove propisane ovim Zakonom.

Clan 12.
(Saradnje organa)

U vrSenju poslova iz svojih nadleznosti organi iz €l. 9., 10. i 11. ovog Zakona imaju obavezu
saradnje i koordinacije.



POGLAVLJE Il - Geodetski radovi
Clan 13.
(Strucni ispit za obavljanje geodetskih radova)

(1) Osobe geodetske struke koje rade na poslovima osnovnih geodetskih radova,
katastarskom premjeru, uspostavi i odrzavanju katastra nekretnina i na topografskom
premjeru i sluzbenoj kartografiji, moraju imati poloZen strucni ispit za obavljanje geodetskih
radova.

(2) Uslove, nacin i program polaganja struénog ispita osoba geodetske struke propisuje
direktor Federalne uprave pravilnikom.

Clan 14,
(Licna geodetska licenca)

(1) Licna geodetska licenca (u daljem tekstu: geodetska licenca) prvog reda omogucava
obavljanje poslova odgovorne osobe u poslovima iz ¢lana 1. ovog Zakona.

(2) Geodetska licenca drugog reda omogucava obavljanje poslova odgovorne osobe u
postupku odrzavanja katastra nekretnina.

(3) Geodetsku licencu prvog i drugog reda izdaje Federalna uprava rieSenjem u roku od
petnaest dana od dana podnosenja zahtjeva.

Clan 15.
(Uslovi za izdavanje geodetske licence)

(1) Geodetsku licencu prvog reda moze ste¢i osoba geodetske struke ako posjeduje
visokoskolsku diplomu - diplomirani inZenjer geodezije ili diplomu Il stepena visokog
obrazovanja (najmanje 300 ECTS bodova), te ako ima polozen strucni ispit za obavljanje
geodetskih radova i najmanje Cetiri godine radnog iskustva u struci.

(2) Geodetsku licencu drugog reda moze ste¢i osoba geodetske struke ako posjeduije:

a) diplomu VSS - diplomirani inzenjer geodezije ili diplomu Il stepena visokog
obrazovanja (najmanje 300 ECTS bodova), polozen strucni ispit za obavljanje
geodetskih radova i najmanje dvije godine radnog iskustva u struci, ili

b) diplomu VSS - inZenjer geodezije ili diplomu | stepena visokog obrazovanja (najmanje
180 ECTS bodova), polozen struéni ispit za obavljanje geodetskih radova i najmanje
Cetiri godine radnog iskustva u struci, ili

c) diplomu SSS - geodetski tehniCar koji ima polozen strucni ispit za obavljanje
geodetskih radova i najmanje 10 godina radnog iskustva u struci.



Clan 16.
(Licence za rad privrednih subjekata i uslovi za izdavanje)

(1) Privredni subjekt moZe izvoditi poslove iz ¢lana 1. ovog Zakona, na cijeloj teritoriji
Federacije BiH, ako posjeduije licencu za rad.

(2) Licencu iz stava (1) ovog €lana izdaje Federalna uprava rieSenjem u roku od petnaest dana
od dana podnoSenja zahtjeva.

(3) Licenca se izdaje privrednom subjektu, ako:
a) je registrovan kod nadleznog organa u Federaciji BiH za izvodenje geodetskih radova,

b) ima ovim zakonom propisani broj radnika geodetske struke sa odgovarajuc¢im
geodetskim licencama u radnom odnosu,

c) posjeduje radne prostorije i odgovarajuce mjerne instrumente i opremu.

Clan 17.
(Obavljanje geodetskih radova)

Privrednom subjektu izdaje se licenca za obavljanje poslova iz ¢lana 1. ovog Zakona, ako
pored opcih uslova, ima zaposleno najmanje Sest osoba geodetske struke sa polozenim
struénim ispitom, od kojih najmanije tri sa geodetskom licencom prvog reda.

Clan 18.
(Obavljanje terenskih poslova pri odrzavanju katastra nekretnina)

(1) Za izvodenje katastarskog premjera u postupku odrzavanja katastra nekretnina organ
nadlezan za odrzavanje katastra nekretnina mora imati zaposlenu najmanje jednu osobu
geodetske struke sa geodetskom licencom drugog reda.

(2) Za izvodenje katastarskog premjera u postupku odrzavanja katastra nekretnina
privrednom subjektu izdaje se licenca ako pored opcih uslova ima zaposlenu najmanje
jednu osobu geodetske struke sa geodetskom licencom drugog reda.

(3) Poslove iz st. (1) i (2) ovog €lana ne moze vrSiti privredni subjekt koji obavlja geodetsku
djelatnost u vidu dopunske djelatnosti.

Clan 19.
(Povjeravanje poslova odrzavanja katastra nekretnina)

Privredni subjekt kojem je povjereno odrzavanje katastra nekretnina, u smislu ¢lana 11. stav
(2) ovog Zakona, mora imati zaposlene najmanje dvije osobe geodetske struke sa poloZzenim
strucnim ispitom, od kojih je najmanje jedna sa geodetskom licencom prvog reda.



Clan 20.
(Duznosti privrednog subjekta)

(1) Privredni subjekt kojem je izdata licenca za rad iz ¢lana 16. stav (2) ovog Zakona, duzan
je:

a) geodetske radove izvoditi na osnovu podataka preuzetih iz sluzbenih baza podataka
organa nadleznih za odrzavanje baza podataka propisanih ovim Zakonom,

b) geodetske radove izvoditi u skladu sa ovim Zakonom, drugim propisima, standardima
i tehnic¢kim normativima,

c) otkloniti nepravilnosti utvrdene u postupku pregleda i prijema radova i u postupku
vr$enja inspekcijskog nadzora,

d) Federalnoj upravi prijaviti promjenu sjedista, naziva i svaku drugu promjenu koja je od
znacaja za njegov rad, u roku od 15 dana od dana nastanka promjene,

e) pribaviti odgovaraju¢i dokument o ispravnosti geodetskih instrumenata kojim izvodi
geodetske radove,

f) osobi koja vrsi strucni ili inspekcijski nadzor nad radom privrednog subjekta staviti na
uvid tehnicku i drugu dokumentaciju i omoguciti nesmetano vrienje nadzora i pregleda
radova.

(2) U slucaju promjene iz stava (1) tacka d) ovog ¢lana ili promjene za koju Federalna uprava
ima saznanje, a koja je od utjecaja na ispunjenost uslova za rad privrednog subjekta,
odnosno za izvodenje odredene vrste geodetskih radova, Federalna uprava donosi
rieSenje o promijeni.

Clan 21.
(Duznosti osobe s geodetskom licencom i oduzimanje geodetske licence)

(1) Za geodetske radove koje izvodi privredni subjekt odgovorna je i osoba sa geodetskom
licencom.

(2) Osoba sa geodetskom licencom duzna je:

a) geodetske radove izvoditi u skladu sa ovim zakonom, drugim propisima, standardima
i tehnickim normativima,

b) ovjeriti svojim potpisom elaborat o izvrSenim geodetskim radovima i zapisnik o
izvrSenom uvidaju.

(3) Osobis geodetskom licencom koja ne izvodi geodetske radove u skladu sa ovim zakonom,
drugim propisima, standardima i tehnic¢kim normativima ili ovjeri svojim potpisom elaborat
0 izvrSenim geodetskim radovima i zapisnik o izvrSenom uvidaju o nepostojecim

promjenama ili neistinitim podacima ili na drugi nacin zloupotrijebi geodetsku licencu,
Federalna uprava ée:

a) za prvi prekrsaj oduzeti geodetsku licencu u trajanju od Sest mjeseci;
b) za drugi prekrsaj oduzeti geodetsku licencu u trajanju od dvanaest mjeseci;

c) za treci prekrSaj oduzeti geodetsku licencu u trajanju od tri godine.



Clan 22.
(Prestanak vazenja licence za rad)

(1) Licenca za rad prestaje vaziti odlukom Federalne uprave, na zahtjev privrednog subjekta
ili oduzimanjem.

(2) O prestanku vazenja licence iz stava (1) ovog ¢lana odlucuje Federalna uprava rieSenjem.
(3) Federalna uprava ¢e oduzeti licencu za rad privrednom subjektu ako:

a) bude brisan iz registra nadleznog organa,

b) prestane ispunjavati propisane uslove za rad u skladu sa ovim Zakonom,

c) poslije nalozenih mjera od strane inspektora, nastavlja s krSenjem propisa, odnosno,
ako poslije zabrane izvodenja radova nastavi sa radom.

(4) Licencu za rad privrednom subjektu koje ne izvodi geodetske radove u skladu sa ovim
zakonom, drugim propisima, standardima i tehni¢kim normativima, Federalna uprava ce:

a) za prvi prekrsaj oduzeti geodetsku licencu u trajanju od tri mjeseca;
b) za drugi prekr$aj oduzeti geodetsku licencu u trajanju od Sest mjeseci;

c) za treci prekrSaj oduzeti geodetsku licencu u trajanju od dvanaest mjeseci.

Clan 23.
(Osporavanije rieSenja o licencama)

Protiv rijeSenja o ispunjenosti uslova za rad privrednog subjekta, rieSenja o izdavanju
geodetske licence i rieSenja o oduzimanju licence za rad i geodetske licence, donesenih u
skladu sa odredbama ovog Zakona, ne moze se izjaviti zalba, ali se moze pokrenuti upravni
spor.

Clan 24.
(lzdavanje, prestanak i registar licenci)

(1) Postupak izdavanja i prestanka vazenja licence za rad privrednog subjekta, geodetske
licence, vodenje evidencije o licencama propisuje direktor Federalne uprave pravilnikom

(2) O izdanim rjeSenjima o ispunjenosti uslova za rad privrednog subjekta i geodetskim
licencama Federalna uprava vodi evidenciju koja je javno dostupna na njenoj internet
stranici.



DIO TRECI - OSNOVNI GEODETSKI RADOVI
Clan 25.
(Osnovni geodetski radovi)

Osnovni geodetski radovi temelj su za uspostavu, odrzavanje i pracenje geodetskog
referentnog sistema Federacije BiH, te nadzor nad njim.

Clan 26.
(Geodetski referentni sistem)

(1) Geodetski referentni sistem Federacije BiH, odreden je sluzbenim geodetskim datumima i

koordinatnim sistemima (polozajnim, visinskim i gravimetrijskim) i ravninskim kartografskim
projekcijama.

(2) Odluku o utvrdivanju sluzbenih geodetskih datuma, referentnih sistema i ravninskih
kartografskih projekcija Federacije BiH donosi Vlada Federacije BiH na prijedlog Federalne
uprave.

(3) Tehnicke normative, metode i nacin rada kod izvodenja osnovnih geodetskih radova
propisuje direktor Federalne uprave pravilnikom.

Clan 27.
(Baza podataka osnovnih geodetskih radova)

Podaci dobiveni izvodenjem osnovnih geodetskih radova vode se u bazi podataka osnovnih
geodetskih radova, koju vodi Federalna uprava.

DIO CETVRTI - KATASTARSKI PREMJER
Clan 28.
(Katastarski premijer)

(1) Katastarski premjer je prikupljanje i obrada svih potrebnih podataka u svrhu osnivanja
katastarskih Cestica, evidentiranja objekata, nacina koriStenja zemljista, te izrada BPKN.

(2) Katastarskim premjerom u smislu ovog Zakona smatra se i geodetsko mjerenje, obrada i
prikupljanje podataka o nekretninama u postupku odrzavanja katastra nekretnina.

(3) Geodetsko mjerenje vrSi se geodetskim metodama za horizontalno i vertikalno
pozicioniranje granica nekretnina u geodetskom referentnom sistemu.

(4) Podaci dobiveni geodetskim mjerenjem i prikupljanjem podataka iz st. (1) i (2) ovog ¢lana
Cine elaborat katastarskog premjera.

(5) Tehni¢ke normative, metode i nacdin rada koji se primjenjuje pri katastarskom premjeru
propisuje direktor Federalne uprave pravilnikom.



Clan 29.
(Katastarske teritorijalne jedinice)

Katastarske teritorijalne jedinice su katastarska Cestica i katastarska opcina.

Clan 30.
(Katastarska Cestica)

(1) Katastarska Cestica je osnovna katastarska teritorijalna jedinica i predstavija dio zemljista
u katastarskoj opcini odreden granicom i oznacen jedinstvenim brojem.

(2) Granica katastarske cestice se definira graniénim tackama Ciji je polozaj utvrden
koordinatama propisane tacnosti i na terenu su obiljeZzene vidljivim trajnim oznakama.

Clan 31.
(Polozaj grani¢nih tacaka)

(1) Polozaj graniénih tacaka granica katastarskih Cestica odreduje se u ravninskoj
kartografskoj projekciji iz ¢lana 26. stav (1) ovoga Zakona.

(2) Kvaliteta podataka terenskih mjerenja lomnih tacaka meda i drugih granica katastarskih
Cestica, te zgrada odreduje se polozajnom ta¢nosti do 0,1 m.

Clan 32.
(Katastarska opc¢ina)

(1) Katastarska opéina je teritorijalna jedinica koja, po pravilu, obuhvata podrucje jednog
naseljenog mjesta, koja predstavlja osnovnu jedinicu za koju se vrSi katastarski premjer i
uspostavlja, odrzava i obnavlja katastar nekretnina.

(2) Katastarska opcéina moze obuhvatati i vise naseljenih mjesta, odnosno jedno naseljeno
mjesto moze biti podijelieno na vise katastarskih opéina, ako za to postoje opravdani
razlozi.

(3) Odluku o podrugjima, granicama i nazivima katastarskih opéina donosi predstavnicko tijelo
jedinice lokalne samouprave po prethodno pribavljenom struénom mislienju Federalne
uprave.

Clan 33.
(Obuhvat katastarskog premijera)
(1) Katastarski premjer provodi se za cijelu katastarsku opé¢inu ili za njezin dio.

(2) Ako se katastarski premjer provodi za dio katastarske opcine, taj dio mora biti tacno opisan,
medu ostalim i navodenjem katastarskih Cestica na kojima se katastarski premjer provodi.



(3) Katastarski premjer obuhvata:
a) postavijanje geodetskih referentnih tacaka za horizontalno i vertikalno pozicioniranje,
b) identifikaciju i ozna¢avanje granica katastarskih opéina,
c) oznacavanje granica katastarskih ¢estica,
d) geodetsko mjerenje, prikupljanje podataka o nekretninama i korisnicima na istim,
e) izradu elaborata katastarskog premjera,
f) pregled i potvrdivanje elaborata katastarskog premjera.

(4) U postupku katastarskog premjera vr$i se odredivanje nacina koridtenja katastarskih
Cestica.

Clan 34.
(Geodetske referentne tacke)

(1) Geodetske referentne tacke za horizontalno i vertikalno pozicioniranje granica nekretnina
su tatke mreZe permanentnih stanica i referentnih okvira.

(2) U postupku katastarskog premjera moze se vrsiti dopuna referentnog okvira.

Clan 35.
(Identifikacija i ozna¢avanje granica katastarskih opc¢ina)
(1) Identifikacija granica katastarskih opcina vrsi se na osnovu podataka postojeéeg premijera.

(2) OznacCavanje granica katastarskih op¢ina vrsi se postavljanjem graniénih biljega i oznaka
na zemljiStu, te opisivanjem granica u zapisniku o razgranitenju sa izradom skica
razgranic¢enja.

(3) Identifikaciju i oznaCavanje granica katastarskih opcina vrsi komisija koju obrazuje
predstavnicko tijelo JLS, najkasnije trideset dana prije pocetka geodetskog mjerenja.

(4) Komisiju za identifikaciju i ozna¢avanije granica katastarskih op¢ina koje su ujedno i granice
opcine, sporazumno imenuju predstavnicka tijela JLS.

Clan 36.
(Komisija za identifikaciju i ozna¢avanje granica katastarskih opc¢ina)

(1) Komisiju za identifikaciju i oznaavanje granica katastarskih opcina ¢ine geodetski
struénjak i po dva predstavnika sa podrucja katastarskih opcina Cije se granice utvrduju.

(2) Clanovi komisije imaju svoje zamjenike.



Clan 37.
(Sporovi pri identifikaciji i ozna¢avanju granica katastarskih opc¢ina)

(1) Sporove na granicama katastarskih opcina na podrucju iste JLS rjeSava predstavniCko
tijelo JLS.

(2) Akt iz stava (1) ovog ¢lana donosi se u roku od 60 dana od dana kada je komisija za
identifikaciju i oznadavanje granica katastarskih opcina podnijela izvjestaj o nastalom
sporu.

Clan 38.
(Promjena granica katastarskih opcina)

(1) Promjenu granica katastarskih op¢ina za koje je izvrSen premjer i uspostavijen katastar
zemljista ili katastar nekretnina vr$i predstavnicko tijelo jedinice lokalne samouprave, po
prethodno pribavijenom struénom misljenju Federalne uprave.

(2) Promjene iz stava (1) ovog ¢lana utvrduju se na isti nacin na koji se vrsi identifikacija i
obiliezavanje granica katastarskih op¢ina pri odredivanju katastarskih teritorijainih jedinica.

(3) U sludajuizmjene granica iz stava (1) ovog ¢lana, provode se potrebne promjene u katastru
zemljista ili katastru nekretnina.

(4) Sredstva za provodenje promjena iz stava (3) ovog ¢lana obezbjeduje JLS koja je donijela
odluku o izmjeni granica.

Clan 39.
(Oznacavanje granice katastarske Cestice)

(1) Federalna uprava duzna je najkasnije 60 dana prije poCetka geodetskih mjerenja
obavijestiti organ nadleZzan za odrzavanje katastra nekretnina o pocetku radova na
katastarskom premijeru.

(2) Korisnici zemljista duzni su na propisan nacin i o svom troSku oznaditi trajnim i vidljivim
graniénim oznakama graniéne tacke katastarskih Cestica najkasnije sedam dana prije
pocetka geodetskih mjerenja.

(3) Organ nadlezan za odrzavanje katastra nekretnina na Cijem podrucju se vr$i katastarski
premjer duzan je blagovremeno poduzeti odgovarajuce mjere da se radnje iz stava (2)
ovog ¢lana izvrSe u odredenom roku.

(4) Korisnici koji u odredenom roku nisu oznacili grani¢ne tacke katastarskih ¢estica, duzni su
snositi tro§kove naknadnog katastarskog premjera.



